
Zapoteco de Albarradas 



Tijb dxej bidxaagloj mixt tijb bizin. 
chi baguiaab mixt guin, dxel briyaalib 
zigxüünb. Dxel rëb mixt guin: 

—¡Ad bal ruxüünl, achet günan lüj! 

Per zi'cri zigxüünb, binalgajc mixt 
guin, rëbib: 

—Awa rnin achet günan lüj. 

—Dool gawil naj –rëb bizin guin. 

—Ma rnin lojl –rëb mixt guin— 
rënan gaquil da miwan din gazin ni yadaaw 
din yadaanl. 

Dxel cwëjb bizin guin. Abi' zianczi 
rej reeb, persi rzii mixt guin ni rawnëb laab. 
Rabaada'tib chi ruguiaab bizin guin ma 
nadaanb. Zeel rëbib loj bizin guin: 

—Baj yan guialraw zagdxe gawan. 

Nëgajc bizin guin rabaa. 

Dxel rëb mixt guin lojb: 

—Yo' tijb pasiejr. 

—Yo –rëbib. Dxel zë reeb, bidxin reb 
lod rëb mixt guin. Guiáad bizin guin 
cabëzib cwëëb guialraw rëbib. Per rëbib loj 
bizin guin: 

—Ni guzuj. 

—Yo –rëb bizin guin. Chi ma za'b, 
tijbzi golp bitiaj mixt guin yëjnb. 

Dxel rëb bizin guin: 

—¿Id nal ya xmiwil naj naj? Abi' yan 
xmiwgajquil rënl gawil. 

Per con güjtib, guloxtan. 




